
Mwili wa Lowassa ulivyopokewa nyumbani
Na Waandishi Wetu

NI simanzi, majonzi na hu-
zuni katika maeneo mbalimbali 
mkoani Arusha baada ya mwili 
wa Waziri Mkuu mstaafu, Ed-
ward Lowassa, ulipowasili katika 
Uwanja wa Ndege wa Kimataifa 
wa Kilimanjaro (KIA) na baadaye 
kusafirishwa kwa njia ya bara-
bara hadi nyumbani kwao Mon-
duli.

Lowassa ambaye alifariki 
dunia Jumamosi iliyopita ka-
tika Taasisi ya Moyo ya Jakaya 
Kikwete ( JKCI), Dar es Salaam, 
alikokuwa akipatiwa matibabu, 
uliwasili Monduli ikiwa ni hatua 
za mwisho za maziko yanayota-
rajiwa kufanyika kesho.     

Mwili wa Lowassa uliwasili 
jana katika uwanja huo majira 
ya saa 5:24 asubuhi  kwa ndege 
ya Shirika la Ndege la Tanzania 
(ATCL), ukitokea Dar es Salaam 
na kupokewa na maofisa wa 
Jeshi la Wananchi wa Tanzania 
( JWTZ), kisha kuingizwa katika 
gari maalum la jeshi.

Baada ya taratibu zote uwan-
jani hapo, msafara ulianza rasmi 
ukiongozwa na gari la kijeshi le-
nye nyota mbili, ikiwa ni ishara 
kwamba mkuu wake ni ofisa 
mkuu wa JWTZ mwenye cheo 
cha Meja Jenerali.   

ILIVYOKUWA BARABARANI
Katika Barabara mbalimbali 

ambazo mwili huo ulipitishwa 
kuanzia KIA, idadi kubwa ya 
wananchi walijitokeza na kusi-
mama pembezoni mwa barabara 
ya Moshi- Arusha huku  wengine 
wakipungia mikono jeneza wa-
kiashiria kumuaga. Wengine wal-
ishika majani ya miti huku katika 
baadhi ya maeneo, zikitandikwa 
nguo kuonyesha kuwa kiongozi 
mkubwa na mwenye heshima 
amewatoka.

Mwili wa Lowassa ulipofika 

njia panda ya KIA kwenda Aru-
sha mamia ya wananchi wali-
osimama pembezoni mwa bara-
bara waliangua kilio na kupunga 
mikono na majani mabichi ikiwa 
ni ishara ya kumuaga.

Hali hiyo ilijitokeza pia King’ori 
na maeneo mengine na ulipofika 
eneo la Usa River, msafara uli-
kumbana na umati wa watu am-
bao waliangua vilio huku vijana 
wanaoendesha bodaboda waki-
wa wengi na kutaka kuutangulia 
msafara lakini walidhibitiwa. 

Uwapo wa umati huo ulisaba-
bisha msafara kupunguza mwen-
do tofauti na awali ili kukabiliana 
na hali ilivyokuwa. Pia baadhi ya 
wananchi katika eneo hilo wa-
likuwa wamebeba vipaza sauti 
wakielezea mazuri aliyoyafanya 
Lowassa.   

Umati huo wa watu, waki-
wamo wanafunzi wa shule za 
msingi na sekondari, ulijitokeza 
katika maeneo ya Makumira 
na Tengeru. Kama ilivyokuwa 
eneo la Usa River,  vijana wengi 
wakiwamo madereva wa boda-
boda walijitokeza wakiendesha 
vyombo vyao kama ishara ya 
kumsindikiza kuanzia Makumira 
hadi Monduli, huku pikipiki zao 
zikiwa zimepambwa na maua na 
kufunga majani mabichi nyuma.

Katika maeneo ya Shangarai, 
Kambi ya Chupa na Kwa Pole, 
vilio vilisikika kutoka kwa wa-
nanchi hususani kinamama am-
bao walionekana wakipeperusha 
kanga, vitambaa na majani.

Hali hiyo iliendelea kujitokeza 
katika maeneo yote ambayo msa-
fara ulipita kama vile Ngulelo, 
Kimandolu, Philips, Mount Meru, 
Sanawari, Ilboru na Mianzini, 
Chuo cha Ufundi Arusha, Ngaren-
aro, Kisongo na Duka Bovu. 

Aidha katika maeneo hayo am-
bayo msafara ulipita, biashara 
nyingi zilisimama huku maduka 
yakifungwa.

Wakati msafara ukiingia rasmi 
wilayani Monduli, katika kijiji cha 
Ngarash, kulikuwapo na mku-
sanyiko mkubwa wa watu waki-
wamo wakazi wa eneo hilo na 
wageni kutoka mikoa mbalimbali 
nchini.

Kutokana na ongezeko la idadi 
kubwa ya watu baadhi ya hu-
duma hazikupatikana zikiwamo 
nyumba za kulala wageni, hali ili-
yowalazimu wageni kusafiri hadi 
Arusha mjini umbali wa zaidi 
ya kilomita 50 kutoka Monduli 
mjini.

HALI MONDULI
Hatimaye majira ya mchana. 

mwili wa Lowassa uliwasili ka-
tika Hospitali ya Jeshi Monduli 
kwa ajili ya taratibu zingine na 
baada ya muda kupita, takribani 
saa 1:30 jioni uliwasili nyumbani 
kwake.

Baada ya kufika nyumbani, 
ulilakiwa na mamia ya wananchi 
ikiwemo wenyeji na wageni wal-
iojitokeza huku vilio na simanzi  
vikitawala baada ya mwili ku-
wasili kwenye  makazi yake.

Kadhalika maandalizi mbalim-
bali ya ya mazishi yalikuwa yak-
iendelea vizuri ikiwamo uwekaji 
wa mahema na kujengea kaburi.

MLINZI KUMPIGA MWA-
NANCHI 

Katika hatua nyingine, mlinzi 
katika msafara alimpiga ngumi 
mwombolezaji aliyekuwa ame-
sogea katika gari lililokuwa lime-
beba mwili wa Lowassa.

Tukio hilo lilionekana kutokea 
katika eneo la Ngarenaro, wakati 
gari la jeshi lililobeba mwili wa 
Lowassa likielekea Kijiji cha Nga-
rash wilayani Monduli, Arusha.

Wananchi wengi katika eneo 
hilo, walionekana kuwa na hisia 
za majonzi na kila mmoja akitaka 
kugusa japo gari lililobeba mwili 
wake, mmoja wa mwananchi 
hao alishambuliwa kwa kupigwa 

ngumi.
Katika tukio hilo la kushangaza, 

mtu mmoja aliyeonekana kuwa 
sehemu ya walinzi wa msafara 
huo, alimpiga mwananchi huyo 
ngumi ya uso iliyosababisha aan-
guke chini. Hali hiyo ilizua mjada-
la huku watu mbalimbali waki-
laani kitendo cha mlinzi huyo.

Mwanaharakati na mtetezi 
wa haki za binadamu, Onesmo 
Olengurumwa, alisema: “Upuuzi 
kabisa huu kwanini apige mtu.”

Mwingine aliandika: “Nguvu 
iliyotumika ni zaidi ukilingani-
sha na jambo alilofanya huyo 
jamaa. Kwenye sheria kuna kitu 
ina ‘Reasonable force’ na ‘exces-
sive force’.  Ukitazama vizuri, 
unaweza kuona kuwa nguvu ili-
yotumika ni zaidi ya huyo jamaa 
alichofanya. Kuna kesi moja 
askari alihukumiwa kunyongwa 
hadi kufa kwa kutumia nguvu ili-
yokithiri.

“Kama walikuwa hawataki 
watu waomboleze barabarani 
wangempakia kwenye helikop-
ta. Hii haikubaliki kabisa,” alilala-
mika raia mmoja.

Mwananchi mwingine, Amir 
Ayub, alisema: “Huu si ubinad-
amu kabisa ni unyama. Nimeji-
uliza huyo mtu anaweza kuiba 
jeneza akakimbia nalo? Hawa 
walinzi ifike hatua wajue kwam-
ba nao wanakufa, huwezi kum-
piga mtu asiye hata na kiwembe 
eti kisa msiba.”

Wananchi wengine wameeleza 
masikitiko yao na kueleza 
hakukuwa na sababu ya mlinzi 
huyo kumpiga raia kiasi cha kum-
wangusha chini na kupendekeza 
aadhibiwe kwa kuwa hajafanya 
kitendo cha kiungwana.

Wananchi wamemshambulia 
mlinzi huyo aliyeonekana akim-
piga raia kwenye video iliyosam-
baa mitandaoni jana.

KALANGA, KONE WALONGA
Akizungumza na Nipashe, 

nyumbani kwa Lowassa, Mkuu 
wa Wilaya ya Karagwe mkoani 
Kagera, Julius Kalanga, alisema 
Lowassa awali alimshawishi ku-
gombea nafasi ya Uenyekiti wa 
Wilaya wa Umoja wa Vijana wa 
Chama Cha Mapinduzi (UVCCM).

Kalanga ambaye aliwahi kuwa 
Mbunge wa Monduli, alisema al-
imfahamu Lowassa mwaka 1995 
alipokwenda kumtembelea baba 
yake kijijini kwao akimwomba 
amuunge mkono katika harakati 
za kusaka ubunge Monduli.

Alisema alishirikiana na Lo-
wassa akiwa diwani na mwaka 
2015 na alimsaidia kushinda 
ubunge wa Monduli baada ya 
yeye (Lowassa) kwenda kugom-
bea urais.

Pia alisema Lowassa alihusika 
kujenga shule za kata nchi nzima 
na katika kata zote za wilaya hiyo 
wanafunzi wote wanakaa bweni 
kwa kutambua mazingira ya wa-
toto wa jamii ya kifugaji ili wa-
pate elimu.

Aliyewahi kuwa Mkuu wa 
Mkoa wa Singida, Parseko Kone, 
alisema alifanya kazi pamoja 
na Lowassa wakati huo akiwa 
Mkuu wa Wilaya ya Monduli. Pia 
alisema Lowassa alimshawishi  
kugombea ubunge na alishika 
nafasi hiyo ya ubunge wa Siman-
jiro.

Alisema akiwa Mbunge wa 
Simanjiro, Lowassa alikwenda na 
wazo la mpango wa kuanzisha au 
kujenga shule za kata nchi nzima 
na Shule ya Sekondari ya Man-
yara ilikuwa mojawapo ya shule 
zilizojengwa mwanzo.

“Lowassa alikuwa na maono 
ya mbali na msimamo wake hau-
kutetereka na moja ya jambo 
nitakalomkumbuka ni maono 
yake ya kujenga shule za kata 
nchini,”alisema.

Imeandaliwa na Allan lsack 
(Monduli), Joyce Lameck na 
Restuta James  (Dar).

Sehemu ya wananchi waliojitokeza kando ya barabara kumuaga Waziri Mkuu mstaafu, Hayati Edward Ngoyai Lowassa katika eneo la USA River, mkoani 
Arusha jana, wakati msafara wake ukipita kuelekea nyumbani kwake, kijiji cha Ngarash wilayani Monduli.  PICHA: GETRUDE MPEZYA

CHADEMA watoa namba 
za Spika kwa wananchi
Na Waandishi Wetu, MWANZA

VIONGOZI, wanachama na wafuasi 
wa Chama cha Demokrasia na Maen-
deleo (CHADEMA) wamefanya maan-
damano ya amani jijini Mwanza, safari 
hii uongozi wa chama hicho ukitoa kwa 
wananchi namba za simu za Spika wa 
Bunge, Dk. Tulia Ackson, ili “wamsum-
bue”.

Lengo la kufanya usumbufu wa kum-
pigia simu mara kwa mara kiongozi 
huyo wa Bunge ni kushinikiza achukue 
hatua ya kuwafukuza bungeni wabunge 
19 wa Viti Maalum waliofutwa uana-
chama wa CHADEMA, wakiongozwa na 
Halima Mdee. 

Katika mkutano wa hadhara wa cha-
ma hicho uliofanyika baada ya maan-
damano hayo katika viwanja vya Fura-
hisha jijini, wananchi walipata fursa 
hiyo ya kupatiwa namba za simu za 
Spika Tulia ili “wamsumbue”, uongozi 
wa chama hicho ukidai Ofisi ya Spika 
haijajibu barua yao ya Novemba 2020 
ya kuwaondoa bungeni wabunge  hao 
19.

Namba hiyo ilitolewa na Katibu Mkuu 
wa CHADEMA, John Mnyika wakati aki-
hutubia mkutano huo na kudai kuwa 
yeye kama Mtendaji Mkuu wa chama 
amefuatilia sana lakini ameshindwa.

Alisema amelazimika kuomba 
msaada kwa wanachama hao kumsaid-
ia kuondolewa wabunge hao bungeni 
aliowataja “wanatumia kodi za serikali 

kwa njia haramu”.
“Kwa sasa hakuna kesi yoyote ma-

hakamani wala eneo lolote linalozuia 
wabunge hao kuondolewa bungeni, la-
kini Spika wa Bunge pamoja na serikali 
imeendelea kuwakumbatia huku wak-
iendelea kutumia kodi za watanzania,” 
alidai Mnyika.

Katika mkutano huo, Makamu Mwe-
nyekiti wa CHADEMA Tanzania Bara, 
Tundu Lissu alisema wataendelea na 
maandamano bila kujali kitu chochote 
kwa kuwa anayetetea haki hachoki.

“Miguu yangu imechoka si kwa maan-
damano haya tu bali hata maumivu 
niliyosababishiwa na... lakini bado 
moyo wangu mweupe katika kuwatetea 
wananchi. Tumechoka na mgawo wa 
umeme na maji, bei kubwa ya bidhaa, 
kunyang’anywa maeneo ya kilimo, 
makazi, ufugaji, biashara hususani 
machinga,” alisema Lissu.

Mwenyekiti wa chama hicho, Free-
man Mbowe, alisema hawatafunga 
milango ya mazungumzo na serikali, 
lakini watayapokea wakati wakiendelea 
na maandamano ya amani ikiwezekana 
ya shari pia.

“Tutazidi kupambana nao barabarani 
kupaza sauti kupitia nguvu ya umma ili 
kushinda misukosuko tunayopitia ya 
kutafuta haki,” alisema Mbowe.

Alisema kuwa jana walifanya maan-
damano ya zaidi ya Km 45 bila kufanya 
vurugu za aina yoyote sawa na ilivyoku-
wa Dar es Salaam, hivyo wataendelea na 

maandamano ya amani baada ya msiba 
wa Lowassa katika majiji ya Mbeya na 
Arusha.

“Nina imani wameona kuwa 
tunaweza kufanya maandamano ya 
amani katika maeneo yote tuliyopita, 
lakini niwaambie kuwa sisi siyo wajinga 
tukimaliza maandamano Arusha kabla 
hawajatekeleza na kutatua vilio vya 
wananchi tunaanza maandamano ya 
vurugu kwani viongozi wa chama hiki 
wanazo akili za kubuni mbinu mbalim-
bali za kupata haki,” alionya.

Mbowe pia alipinga hoja ya viongozi 
wa kitaifa kununuliwa ndege nyingine, 
akiitaja ni matumizi mabovu ya fedha 
na rasilimali za umma. Fedha hizo zi-
tumike kupunguza ugumu wa maisha 
unaowakabili watanzania.

Mbowe pia alitumia hotuba hiyo ku-
wakaribisha tena aliyewahi kuwa Kati-
bu Mkuu wa chama hicho, Dk. Wilbroad 
Slaa na Wakili Boniphace Mwabukusi 
kujiunga tena na chama hicho kama 
watahitaji kufanya hivyo kwa ajili ya ku-
watetea watanzania.

“Ndugu yetu Dk. Slaa kama yupo 
tayari kurejea arejee tupo tayari kum-
pokea,” alisema Mbowe, akimtaja 
Wakili Mwabukusi kuwa amelelewa na 
CHADEMA, hivyo akihitaji kutetea haki 
za watanzania ndani ya chama hicho 
wako tayari kumpokea kwa maslahi ya 
taifa.

*Imeandaliwa na Vitus Audax na 
Zatifa Ramadhani

lLissu, Mbowe watoa neno kwa serikali  

Anayedaiwa kunajisi 
mwanawe arejeshwa 
alikowatoroka polisi
Na Halfani Chusi

BABA anayedaiwa kunajisi mwa-
nawe kwa miaka mitatu mfululizo 
kisha kutoroka akiwa mahabusu ya 
polisi, amerejeshwa tena wilayani 
Chamwino, mkoani Dodoma alikowa-
toroka polisi.
Mtuhumiwa huyo alikamatwa ji-

jini Dar es Salaam Jumapili iliyopita 
baada ya kuwekewa mtego na walinzi 
shiriki - sungusungu.
Kwa mujibu wa Kamanda wa Polisi 

Mkoa wa Dodoma, Martin Otieno, 
mtuhumiwa huyo alifikishwa wilayani 
Chamwino juzi na atafikishwa ma-
hakamani kwa mashtaka mawili; ku-
najisi mwanawe na kutoroka akiwa 
mahabusu ya jeshi hilo Kituo cha 
Mvumi, wilayani Chamwino.
Sungusungu walioshirikiana na 

mama wa mtoto anayedaiwa kunajisi-
wa, baada ya kukamata mtuhumiwa 
huyo, walimpeleka Kituo cha Polisi 
Tabata Shule, jijini Dar es Salaam kwa 
ajili ya taratibu zingine za kisheria.
Katika mazungumzo na mwandishi 

wa habari hizi jana, Kamanda Otieno 
alisema, “mtuhumiwa ameshafika ku-
toka Kituo cha Polisi Tabata,  
hajapelekwa kule Mvumi alikotorokea. 
Kwa sasa (jana saa nne asubuhi) yuko 
Kituo cha Polisi Chamwino.
“Bado ninafuatilia kuona kama tara-

tibu za kumpeleka mahakamani zi-
takuwa zimekamilika. Baada ya hapo 
atafikishwa (mahakamani).”
Mwandishi alipotaka kujua hatua 

zilizochukuliwa na Jeshi la Polisi 
dhidi ya askari wake aliyetorokwa 
na mtuhumiwa huyo akiwa anamsi-
kindikiza kwenda msalani kama ilivy-
odaiwa na polisi katika ripoti ya tukio 
hilo, Kamanda Otieno alisema:
“Tulimchukulia hatua za kipolisi kwa 

mujibu wa taratibu zetu za ndani, 
miongozo ya kipolisi na mamlaka za 
kinidhamu.”
Simle, mkazi wa kijijini Ilewelo, Kata 

ya Manzase, wilayani Chamwino, 
anadaiwa kufanya ukatili huo dhidi 
ya mwanawe mwenye umri wa miaka 
tisa kuanzia mwaka 2021 hadi 2023. 
Mtuhumiwa huyo alikamatwa na 

polisi Julai 30, mwaka jana na kuwek-
wa mahabusu katika Kituo cha Polisi 
Mvumi, lakini akadaiwa kutoroka ak-
iwa anasindikizwa msalani na askari 
wa jeshi hilo siku mbili baadaye.
Dk. Anna Henga, Mkurugenzi Mtend-

aji wa Kituo cha Sheria na Haki za 
Binadamu (LHRC) ambacho kimekuwa 
kinafuatilia pia tukio hilo, alisema 
jana kuwa Jeshi la Polisi linapaswa 
kumfikisha mahakamani mtuhumiwa 
huyo.
Mtaalamu huyo wa sheria na haki 

za binadamu, alisema mtuhumiwa 
hapaswi kupewa dhamana kwa kuwa 
tayari ana historia ya kutoroka katika 
mahabusu ya polisi.
“Kwahiyo, itakuwa shida. Jeshi la 

Polisi halipaswa kumwamini, na kwa 
jinsi mkasa wake ulivyo si rahisi 
kupewa dhamana. Kesi inatakiwa 
iwahishwe kufikishwa mahakamani, 
kuchelewa (kumfikisha mahakamani) 
kutamnyima haki mtuhumiwa na 
mlalamikaji (mama wa mtoto),” alise-
ma Dk. Anna.
Sheria ya Mwenendo wa Makosa 

ya Jinai (CPA) inaelekeza polisi ama 
kumfikisha mahakamani mtuhumiwa 
ndani ya saa 24 tangu kumkamata 
au kumwachia huru, isipokuwa kwa 
makosa yanayohusiana na adhabu ya 
kifo. 

Mwenyekiti wa Chama cha Demokrasia na Maendeleo (CHADEMA) Taifa, Freeman Mbowe, Makamu Mwe-
nyekiti, Tundu Lissu, aliyewahi kuwa Katibu Mkuu wa chama hicho, Dk. Wilbroad Slaa na viongozi wengine 
wakiongoza maandamano ya amani jijini Mwanza jana, yaliyohitimishwa na mkutano wa hadhara katika 
viwanja vya Furahisha. PICHA: VITUS AUDAX

Posho ya madaraka  
yaja kwa waganga 
wafawidhi zahanati 
Augusta Njoji, DODOMA

SERIKALI imetangaza 
neema ya posho za ma-
daraka kwa waganga wa-
fawidhi wa zahanati, kituo 
cha afya na hospitali za 
halmashauri kuanzia Julai 
Mosi, mwaka huu.
Waziri wa Afya, Ummy 

Mwalimu alibainisha hayo 
jana jijini Dodoma alipo-
funga mkutano wa mwaka 
wa waganga hao wa vituo 
vya kutolea huduma za 
afya ngazi ya msingi.
Alisema waganga hao 

wamekuwa na kazi kubwa 
ya kusimamia utoaji hudu-
ma bora za afya, utawala 
pamoja na usimamizi wa 
miradi.
“Waganga wafawidhi 

mnastahili kulipwa posho 
ya madaraka, mnafanya 
kazi kubwa kwenye vi-
tuo vya kutolea huduma 
ninyi ndio madaktari, 
wafamasia, wataalamu 
wa maabara, mnasima-
mia ujenzi wa miradi ya 
serikali hakika mnastahili 
posho hii,” alisema.
Akizungumzia uhaba wa 

watumishi, Ummy aliagiza 
ndani ya siku saba wata-
laamu kutoka Wizara ya 
Afya na Ofisi ya Rais - Ta-
wala za Mikoa na Serikali 
za Mitaa (TAMISEMI) kuja 
na mchanganuo au map-
endekezo yenye uhitaji 
wa watumishi ili waeleke-
zwe watumishi wapatao 
300 ambao wanatarajiwa 
kuajiriwa kupitia Global 
Fund.
Alisema kwa sasa wame-

shamilisha mwongozo 
wa uchangiaji gharama 
za afya, utawasilishwa 
kwenye vikao vya juu 
vya uamuzi sambamba na 
mwongozo wa uteuzi wa 
viongozi katika sekta ya 
afya.
Ummy alisema serikali 

pia itaendelea kuongeza 
fedha kwa ajili ya kutoa 
huduma kwa makundi 
matatu ya msamaha am-
bayo ni wajawazito, wa-
toto chini ya miaka tano 
na wazee wasiojiweza 
huku akisisitiza suluhisho 
la kudumu ni bima ya afya 
kwa wote.
“Tunamshukuru Rais 

Samia kwa kutia saini 
Sheria ya Bima ya Afya 
kwa Wote, itawapunguzia 
mzigo maana asilimia 26 
ya watanzania wasioji-
weza itawapa bima, hivyo 
tutakuwa tumewapunguzia 
mzigo,” alisema.
Awali Mwenyekiti wa 

Waganga hao, Dk. Flor-
ence Hilari, aliomba 
serikali kuangalia namna 
ya kuongeza fedha kwa 
ajili ya kutoa huduma kwa 
makundi ya msamaha an-
galau kufikia asilimia 50 
na aliomba kupewa posho 
ya madaraka kwa viongozi 
hao.

Ziara ya Samia yaleta neema taasisi serikali, sekta binafsi
Na Restuta James

SEKTA binafsi na za umma 
nchini zimepata neema katika zi-
ara ya siku mbili ya Rais Dk. Samia 
Suluhu Hassan, nchini Norway, 
ambayo itaelekezwa katika taasisi 
za serikali, vyuo vikuu na asasi za 
kiraia katika nchi hizo mbili.

Aidha, Tanzania imepongezwa 
kwa mchango wake wa kuleta 
amani na utulivu barani Afrika.

Taarifa ya Mkurugenzi wa Ma-
wasiliano ya Rais Ikulu, Zuhura 
Yunus, kwa vyombo vya habari 
jana ilisema Rais Samia ambaye 
alikuwa nchini humo kwa zi-
ara ya kiserikali kwa mwaliko 
wa Mfalme Harald na Malkia Son-
ja wa Ufalme wa Norway, wame-
kubaliana kushirikiana katika 
maeneo matano.

“Maeneo makuu ya ushiriki-
ano ni nishati mbadala, hali ya 
hewa, kilimo, hifadhi ya jamii na 

usimamizi wa fedha za umma. 
Ushirikiano huo unajumuisha 
taasisi za serikali, vyuo vikuu, 
NGO (mashirika yasiyo ya kiseri-
kali) na sekta binafsi katika nchi 
zote mbili,” alisema Zuhura katika 
taarifa hiyo.

Katika mazungumzo kati ya 
Rais Samia na Waziri Mkuu wa 
Norway, Jonas Gahr Store, taar-
ifa hiyo ilisema viongozi hao 
wanatambua udharura wa ku-
kabili mabadiliko ya hali ya hewa 
na Tanzania na Norway zina-
heshimu thamani ya mkataba wa 
ushirikiano wake katika eneo hilo,  
uliotiwa saini Septemba, mwaka 
jana.

Alisema Norway na Tanzania 
zimekuwa na ushirikiano kwa 
miaka 60 sasa na kwamba Rais Sa-
mia na Waziri Mkuu Store wame-
kubaliana kuimarisha uhusiano 
huo kwa kukuza biashara baina 
yao.

Taarifa hiyo ilisema ili 
kutekeleza makubaliano hayo, 
viongozi hao wameafikiana  
kuheshimu mifumo na sheria za 
kimataifa.

“Mwaka  2024  unaadhimi-
sha miaka 50 ya ushirikiano wa 
nchi mbili katika kilimo,  Nor-
way  ikichangia  maboresho 
ya sera za kubadilisha na kufanya 
sekta ya kilimo kuwa ya kisasa. 
Ziara  hii imeshuhudia  utiaji 
saini mkataba wa makubaliano 
(MoU) baina ya nchi hizo mbili 
kuhusu usalama wa chakula na 
kilimo,  ikitengeneza azimio la 
pamoja la  kuifanya Tanzania 
iweze kuleta mabadiliko katika 
sekta ya kilimo cha chakula,” il-
isema taarifa hiyo.

Katika kuhitimisha kwao, Rais 
Samia na Waziri Mkuu Store, wa-
meeleza kuridhishwa na uhusi-
ano baina ya nchi zao wakieleza 
kuwa ziara hiyo ya kiserikali 

itafungua milango ya ushirikiano 
wa karibu katika miaka ijayo.

Katika ziara hiyo, Rais Samia 
ameambatana na viongozi waan-
damizi wa serikali wakiwamo 
mawaziri watano pamoja na 
ujumbe kutoka jumuiya ya wafan-
yabiashara nchini.

Mbali ya mazungumzo na 
makubaliano ya kiserikali, kume-
kuwa na kongamano la biashara 
kati ya Tanzania na Norway, am-
balo wafanyabiashara wameone-
sha nia ya pamoja katika kutumia 
uwezekano wa mpito wa nishati 
ya kijani na kushirikisha sekta 
binafsi katika uwekezaji  katika 
sekta ya nishati.

Ziara hiyo inaadhimisha mi-
aka 60 ya mahusiano baina ya 
Tanzania na Norway na inacho-
chea dhamira ya kudumu ya  
pande zote mbili kuendeleza 
urafiki na ushirikiano wao wa 
muda mrefu.

Na Augusta Njoji, DODOMA

SPIKA wa Bunge, Dk. Tulia Ack-
son, ameitaka serikali kumaliza 
tatizo la upungufu wa vyoo kwe-
nye sekta ya afya na elimu kwa 
kuwa Tanzania ilipofikia kwa sasa, 
haipendezi suala hilo kujadiliwa 
bungeni.

Spika Tulia alisema hayo jana 
bungeni baada ya wabunge kuta-
ka kujua serikali itamaliza lini tati-
zo la vyoo kwenye maeneo yao.

Miongoni mwa waliohoji su-
ala hilo ni Mbunge wa Mwanga 
(CCM), Joseph Tadayo, aliyesema 
Kituo cha Afya Lang’ata wilayani 
Mwanga ni cha muda mrefu mi-
aka na kina zaidi ya miaka 40 na 
kutokana na hali iliyopo, kime-
sababisha kufungwa. 

“Eneo hili ni la uvuvi lina watu 
wengi sana na hali ya majisafi 
na salama kwa hiyo kuna ma-
gonjwa mengi. Je, serikali haioni 
umuhimu wa kuidhinisha angalau 
Sh. milioni 100 za dharura ili ku-
nusuru afya za watu?” alihoji.

Naibu Waziri, Ofisi ya Rais, Ta-
wala za Mikoa na Serikali za Mitaa 
(TAMISEMI), Dk. Festo Dugange, 
alisema Mkurugenzi Mtendaji 

wa Halmashauri ya Mwanga 
alishaelekezwa kutoruhusu kituo 
cha afya kukosa choo kwa kuwa 
ni sehemu nyeti.

“Namwelekeza mkurugenzi 
mapema iwezekanavyo atenge 
fedha za dharura kwa kutumia 
mapato ya ndani ajenge vyoo ili 
wananchi wapate vyoo bora na 
tutafuatilia,” alisema.

Kutokana na majibu ya seri-
kali, Spika alisema: “Wabunge 
wameuliza kuhusu vyoo lakini 
kwa nchi yetu tulipofikia, hatut-
akiwi kuzungumza vyoo kwenye 
zahanati, vituo vya afya, shule za 
msingi na sekondari. Utokee  an-
galau mwaka mmoja limalizike 
hili jambo tuzungumze mambo 
mengine. “Mambo makubwa 
sana serikali inafanya jipangeni 
kumaliza suala hili. Haipendezi  
humu bungeni kuzungumza choo 
kimoja pale choo kimoja hapa.”

Katika swali la msingi, Mbunge 
Tadayo alihoji lini serikali itapele-
ka fedha kwa ajili ya ukarabati wa 
Kituo cha Afya Lang’ata – Mwanga.

Dk. Dugange akijibu swali hilo, 
alisema serikali imefanya tath-
mini ya vituo vya afya vikongwe 
vinavyohitaji ukarabati.

“Hadi kufikia mwaka 2023, vi-
tuo vya afya 202 chakavu vime-
ainishwa kote nchini kikiwamo 
kituo cha Afya Lang’ata ambapo 
vitatengewa bajeti kwa ajili ya 
ukarabati kwa awamu,” alisema.

Alisema pamoja na vituo vya 
afya chakavu, pia ziko hospitali 
kongwe 50 za halmashauri zilizo-
fanyiwa tathmini na hospitali 38 
zimeshapelekewa Sh. bilioni 34.2 
kwa ajili ya ukarabati katika mwa-
ka wa fedha 2022/23 na 2023/24.

“Serikali itatoa kipaumbele 
cha ukarabati wa kituo cha afya 
Lang’ata katika bajeti zijazo,” 
alisema.

Katika hatua nyingine, Waziri 
wa Elimu, Sayansi na Teknolojia, 
Prof. Adolf Mkenda, alisema seri-
kali imeanza kukusanya taarifa 
za shule zote nchini ili kuangalia 
ukubwa wa tatizo la ukosefu wa 
vyoo na hatimaye kulitatua.

Mkenda alisema hayo baada 
ya kusambaa kwa video katika 
mitandao ya kijamii ikionyesha 
shule moja iliyoko Chato mkoani 
Geita, yenye wanafunzi 1,500 
haina choo na wanafunzi wanaji-
saidia kwenye choo cha nyasi.

Akizungumza na waandishi wa 

habari nje ya Bunge, Prof. Mkenda  
alisema: “Tumeagiza sasa hivi 
shule zote hapa nchini zipitiwe. 
Na kuanzia sasa hivi tukija kuona 
kuna changamoto ambayo haija-
tolewa taarifa, mhusika atakuwa 
na maswali ya kujibu. Na sisi tuk-
ishapata hiyo taarifa tutapeleka 
kwa wasimamizi wa shule hizi 
ambao ni TAMISEMI tunajua wa-
tachukua hatua stahiki.” 

Aliwakumbusha wakurugenzi 
wa halmashaurti kuweka kipaum-
bele cha ujenzi wa vyoo kwenye 
bajeti zao na kwamba suala hilo 
litafuatiliwa kupitia TAMISEMI 
na anaamini hatua zitachukuliwa 
kwa wale ambao kwa muda wote 
walikuwapo wakati hali hiyo ik-
iendelea.

Katika mitandao ya kijamii il-
ionekana video na taarifa kuhusu 
Shule ya Msingi Ludeba iliyoko 
kijiji cha Ludeba, Chato mkoani 
Geita, inayokabiliwa na ukosefu 
wa vyoo vya kisasa kwa wanafun-
zi pamoja na walimu.

Mwalimu Mkuu wa Shule hiyo, 
Daud Ludeba, alinukuliwa akise-
ma shule haina hata tundu moja 
la choo na wanafunzi wamekuwa 
wakijisaidia katika choo cha nyasi.

Upungufu vyoo wamchefua Spika 

Waziri Mkuu, Kassim 
Majaliwa (wa pili kushoto) 
akisikiliza maelezo kutoka 
kwa Meneja Upelelezi wa 
Mtandao wa kampuni ya 
Vodacom Tanzania, Joseph 
Mnyune (kushoto), kuhusu 
jitihada za kampuni kukabil-
iana na matukio ya uhalifu 
wa kimtandao wakati wa 
ufunguzi wa mkutano wa 
‘Future Ready Summit’, jijini 
Dar es Salaam jana. Wen-
gine ni Waziri wa Habari, 
Mawasiliano na Teknolojia 
ya Habari, Nape Nnauye 
(wa pili kushoto), Mkuru-
gunzi Mtendaji wa kampuni 
hiyo, Philip Besiimire (kulia) 
na Mwenyekiti wa Bodi ya 
Wakurugenzi wa kampuni 
hiyo, Jaji mstaafu Thomas  
Mihayo.  PICHA: MPIGAPI-
CHA WETU

Bunge lataka tathmini ujenzi shule sekondari 
Na Godfrey Mushi, DODOMA

BUNGE limeazimia serikali 
kufanya tathmini ya kina mradi 
wa ujenzi wa shule za sekond-
ari, unaotekelezwa chini ya 
Mradi wa Kuboresha Elimu ya 
Sekondari (SEQUIP) ili kubaini 
faida na hasara za mfumo unao-
tumika kujenga shule hizo.

Pia limeagiza miradi yote ya 
SEQUIP kuanzia sasa isimam-
iwe na wataalamu waliokidhi 
vigezo.

Mwenyekiti wa Kamati ya 
Kudumu ya Bunge ya Hesabu 
za Serikali (PAC), Nanghwenja 
Kaboyoka, alisema hayo jana 
wakati anawasilisha taarifa ya 
shughuli za kamati hiyo kwa 
mwaka 2023. Alisema  maazi-
mio hayo yanatokana na uk-
aguzi uliohusisha tathmini ya 
utekelezaji wa mradi katika vi-
pengele sita.

Tathmini hiyo iligusa vi-
pengele hivyo, ambavyo ni uan-
daaji wa mipango, usanifu wa 
mradi, ununuzi, utekelezaji, usi-
mamizi wa fedha, mazingira, na 
afya ya jamii, usalama na rasili-
mali watu.

Mradi huo unaofadhiliwa 
na Shirika la Maendeleo ya Ki-
mataifa (IDA) kwa gharama ya 
Dola za Marekani milioni 500, 
unalenga kuongeza ufikiaji wa 
elimu ya sekondari nchini ka-
tika halmashauri 184.

Kwa kipindi chote, inakadi-
riwa kuwa mradi utanufaisha 
moja kwa moja wanafunzi 
wapya na waliopo wapatao mil-
ioni 6.5 wakiwamo wasichana 
milioni 3.2 kati ya wanafunzi 
hao wote.

Ukaguzi huo umebaini ka-
tika hatua za kuainisha maeneo 
kwa ajili ya ujenzi wa shule za 
sekondari, hapakuwa na uta-
ratibu wa kuandaa hati miliki ya 
maeneo yaliyochaguliwa kwa 
ajili ya ujenzi. Aidha, Kaboyoka 
alisema ukaguzi umebaini kuwa 
katika shule 24 zilizotembelewa 

na timu ya wakaguzi, maeneo 
yake ya ujenzi hayakuwa na hati 
miliki. Alisema changamoto ny-
ingine iliyogundulika ni kukose-
kana kwa taratibu za kuandaa 
hati za umiliki kulisababishwa 
na uharaka wa kutekeleza ujen-
zi wa shule za sekondari.

Kwa mantiki hiyo, alisema 
miradi haikuwa na hati miliki 
hadi kufikia muda wa ukaguzi 
huo wa kiufundi, kitu ambacho 
kinayaweka maeneo ya shule 
katika hatari ya migogoro ya 
ardhi, kutokana na ukosefu wa 
ushahidi wa umiliki wa ardhi 
husika kisheria.

Vilevile, ukaguzi umebaini 
kuwa maeneo ya ujenzi 19 kati 
ya 24 yaliyotembelewa hayaku-
wa yamepimwa na kuandaliwa 
ramani ya ardhi, ili kubainisha 
ukubwa halisi wa maeneo hayo.

Mwenyekiti huyo alisema 
hiyo ilichangiwa na mamlaka za 
serikali za mitaa (halmashauri) 
kutokuweka kipaumbele katika 
upimaji wa ardhi, kabla ya ku-
pata ardhi na kabla ya kuanza 
kazi za ujenzi.

Aidha, ukaguzi ulibaini kuwa 
kutokana na kutokupima mae-
neo ya ujenzi na kuainisha 
ukubwa wake, baadhi ya shule 
zilijengwa katika maeneo ma-
dogo ambayo hayafikii ukubwa 
ulioainishwa kwenye ramani ya 
mradi.

“Kwa mfano, ujenzi wa shule 
katika Wilaya za Lushoto, Ikungi 
na Tunduma, miundombinu ya 
awamu ya kwanza iliyokuwa 
ikijengwa ilimaliza eneo lote 
la mradi, hivyo kuashiria kuwa 
hakukuwa na nafasi kwa ajili ya 
ujenzi wa miundombinu kwa 
awamu zitakazofuata.

“Ukaguzi ulibaini kuwa, shilin-
gi milioni 470 zilitengwa kwa aji-
li ya ujenzi wa shule za sekond-
ari chini ya mradi wa SEQUIP. 
Hata hivyo, mapitio ya nyaraka 
za mradi na vocha za malipo ya 
ujenzi kwa shule 24 za sekond-
ari zilizotembelewa zilibainisha 

kuwa.
“Shule za Sekondari tatu, kati 

ya 24 zilikuwa na matumizi 
ambayo hayakustahiki, yenye 
thamani ya shilingi milioni 
27.5. Shule hizo na kiasi cha 
fedha ambacho kilitumika kwa 
matumizi yasiyokusudiwa, ni 
pamoja na Shule ya Bagamoyo- 
iliyoko Halmashauri ya Korog-
we (Milioni 2.6), Shule ya Ngome 
– Halmashauri ya Kilwa (Milioni 
10.7) na Shule ya Namole – Hal-
mashauri ya Tunduma (Milioni 
14.2),” alisema.

Taarifa hiyo pamoja na mam-
bo mengine, imeeleza kuwa 
kukosekana kwa baadhi ya mi-
choro, na maelezo ya kina kuli-
changia mapungufu yafuatayo 
katika utekelezaji wa mradi 
wa SEQUIP. Upungufu huo ni 
kutokujengwa kwa mifumo ya 
gesi katika maabara zilizokuwa 
zimejengwa; hali ambayo ime-
sababishwa na kukosekana kwa 
michoro ya mifumo hiyo.

Vilevile, kamati hiyo imetaja 
mapungufu mengine ni kutoku-
weka miundomimbu ya vyoo 
vya walemavu, utofauti katika 
vifaa vilivyofungwa kwa ajili ya 
mifumo ya majisafi na maji taka.

Kaboyoka pia alisema ukaguzi 
huo ulibaini Wizara ya Elimu, 
Sayansi na Teknolojia, ilichele-
wa kukamilisha mchakato wa 
manunuzi ya mhakiki/mdhibiti 
huru wa mradi kwa kutojumui-
sha manunuzi hayo kwenye 
mpango wake wa ununuzi wa 
mwaka wa fedha 2020/21.

Ukaguzi ulibaini zaidi kwam-
ba, kuchelewa kwa ununuzi 
wa mhakiki/mdhibiti huru wa 
mradi kulitokana na ukosefu 
wa wazabuni wenye sifa na ku-
pelekea kurudiwa kwa tangazo 
la ununuzi wa mhakiki/mdhibiti 
huru wa mradi.

Alisema kutofuata 
makubaliano yaliyofanywa kati 
ya IDA na serikali ya Tanzania, 
kunaweza kusababisha usit-
ishwaji wa mkopo. Aidha, uk-

aguzi ulibaini timu zilizoundwa 
kwa ajili ya utekelezaji wa mradi 
hazikuwa na wataalamu wa 
ujenzi.

Timu hizo ziliundwa na wal-
imu na viongozi wengine wa 
Kijiji na Mtaa, ambapo mradi 
unatekelezwa.

Kutokana na timu hizo kuko-
sa watu wenye utaalamu katika 
ujenzi, kazi za kila siku zilikuwa 
zikisimamiwa na walimu ambao 
hawakuwa na uwezo wa kubaini 
makosa ya kiufundi katika ujen-
zi uliokuwa ukitekelezwa.

Kutokana na matokeo ya 
ukaguzi huo, Mdhibiti na Mk-
aguzi Mkuu wa Hesabu za Seri-
kali (CAG), alitoa mapendekezo 
20, ambapo mapendekezo 16 
yalitolewa kwa Ofisi ya Rais 
Tawala za Mikoa na Serikali 
za Mitaa (TAMISEMI), na map-
endekezo manne yalitolewa 
kwa Wizara ya Elimu Sayansi na 
Teknolojia.

Kwa mujibu wa Mwenyekiti 
huyo, matokeo ya uhakiki wa 
utekelezaji wa mapendekezo ya 
ukaguzi yaliyotolewa yalibaini-
sha kuwa hadi kufikia Disemba 
31 mwaka 2023, pendekezo 
moja, kati ya 20 yaliyotolewa, 
lilitekelezwa kikamilifu; map-
endekezo 14 yalikuwa katika 
hatua za awali za utekelezaji.

Wakati mapendekezo mawili 
yalikuwa katika hatua nzuri za 
utekelezaji, na mapendekezo 
matatu yalikuwa hayajatekele-
zwa kabisa.

Kaboyoka, alisema Januari 17 
mwaka 2024, Kamati ilikutana 
na Ofisa Masuuli wa Wizara ya 
Elimu, Sayansi na Teknolojia 
ili kupata ufafanuzi wa seri-
kali wa hatua zilizochukuliwa 
kutekeleza mapendekezo ya 
taarifa ya ukaguzi huo wa kiu-
fundi.

Alisema Ofisa Masuuli Elimu, 
aliifahamisha kamati kuwa 
serikali imekamilisha ujenzi wa 
shule 442, kati ya 1000 zilizoain-
ishwa na mradi.

Na Godfrey Mushi, DODOMA

BUNGE limeitaka serikali ku-
tupia macho mradi wa ujenzi 
wa miundombinu kwa ajili ya 
Mradi wa Mabasi Yaendayo 
Haraka (BRT) katika Mkoa wa 
Dar es Salaam, likisema kuna 
changamoto katika usimamizi 
zinazochangia upotevu wa 
fedha za umma.
Mwenyekiti wa Kamati ya 

Kudumu ya Bunge ya Hesabu 
za Serikali (PAC), Naghen-
jwa Kaboyoka, alisema jana 
bungeni jijini hapa kuwa ku-
nahitajika maboresho katika 
mifumo ya udhibiti katika 
usimamizi wa fedha za umma, 
ikiwa ni pamoja na kuende-
lea kuboresha sheria na ka-
nuni zinazosimamia fedha za 
umma ili kuongeza hatua za 
uwajibikaji.
Mradi huo sasa umefika 

eneo la Mbagala (Temeke) 
hadi katikati ya maeneo ya 
biashara katika Wilaya za 
Kinondoni na Ilala, ukiungani-
sha na awamu ya kwanza ya 
mfumo wa BRT, Kariakoo na 
vituo vya vivuko vya kuele-
kea Zanzibar.
Kwa mujibu wa Kaboyoka, 

loti ya pili inajumuisha ujenzi 
wa majengo, ikiwa ni pamoja 
na kituo kikuu cha mabasi 
yaendayo haraka cha Mba-
gala, vituo viwili vya mabasi 
vya ukubwa wa wastani na 
vituo vidogo vitano katika 
maeneo tofauti.
“Uamuzi wa kufanya ukaguzi 

wa kiufundi ulitokana na 
sababu mbalimbali kama vile 
umuhimu wake kwa taifa na 
kiasi cha fedha kinachotumika 
na mchango wake katika ku-
fanikisha malengo ya maen-
deleo ya nchi yetu,” alisema.
Mwenyekiti huyo alisema 

mradi huo unatarajiwa kunu-
faisha watu wapatao milioni 
1.2, sawa na asilimia 25 ya 
wakazi wa Jiji la Dar es Sa-
laam.
Katika taarifa ya kamati 

yake ya shughuli zake kwa 
mwaka 2023, Kaboyoka ali-
wataja wanufaika wengine ni 
pamoja na watumiaji wa njia 
kuu za barabara zinazoungan-
isha jiji kama vile barabara za 
Mandela na Nyerere.
Gharama zilizokadiriwa za 

mradi baada ya kutozwa kodi 
ni Dola za Marekani milioni 
159.32 (Sh. bilioni 285.1).
Mradi huo unafadhiliwa na 

Benki ya Maendeleo ya Af-
rika (AfDB) kwa asilimia 61.1, 
Mfuko wa Kukua Pamoja wa 
Afrika (AGTF) asilimia 27.8 na 
Serikali ya Tanzania asilimia 
11.1
Mradi huo ulipangwa ku-

kamilika katika kipindi cha 
miaka minne (2016-2020). 
Hata hivyo, kutokana na 
kucheleweshwa kwa hatua 
za usanifu na ununuzi, tarehe 
ya kukamilisha mkataba kwa 
loti ya kwanza ilikuwa Mei 5, 
2022 na kwa loti ya pili ili-
kuwa Februari 28, 2021.

Madaktari 
Bingwa 
kutoka 
Hospitali 
ya Rufani 
ya Kanda 
ya Benja-
min Mkapa 
(BHM), 
wakifanyia 
mgonjwa 
upasuaji 
wa moyo 
bila kufun-
gua kifua, 
hospitalini 
hapo, jijini 
Dodoma 
juzi. PI-
CHA: 
RENATHA 
MSUNGU

MAONI & UCHAMBUZI

KATIKA Mkutano wa bunge unaoendelea hivi sasa, mambo mbalim-
bali yamejitokeza zikiwamo taarifa za kamati kuhusu utekelezaji wa 
majukumu yao. Pia maswali ya kawaida na ya hapo kwa papo kwa Wa-
ziri Mkuu, kama ilivyo ada yameulizwa na kupatiwa majibu ya serikali.

Kutokana na yale yaliyoibuliwa na kamati mbalimbalui za kudumu 
za bunge, pia yametolewa maazimio ambayo yanaielekeza serikali 
kutekeleza ili kuondoa kasoro zilizojitokeza katika sekta mbalimbali 
pamoja na kuchukua hatua stahiki dhidi ya watu waliohusika ama na 
ubadhirifu au utendaji mbovu na hatimaye kusababisha wananchi ku-
kosa huduma kadhaa. 

Hata hivyo, moja ya mambo yaliyojitokeza jana ni pamoja na maswali 
kuhusu matatizo ya vyoo katika sekta za afya na elimu katika maeneo 
mbalimbali ambayo yamewafanya wananchi kujisaidia katika maeneo 
yasiyo rasmi au kuwa katika  hatari ya kukumbwa na maradhi kama 
vile kuhara na kuhara damu. Serikali, kama ilivyo kawaida yake, ilitoa 
majibu kwamba tatizo hilo linashughulikiwa na wahusika wamepewa 
maelekezo katika kulitatua.

Hoja hiyo ilianzia kwa Mbunge wa Mwanga, Joseph Thadayo (CCM), 
ambaye alisema Kituo cha Afya Lang’ata – Mwanga kina zaidi ya miaka 
40 tangu kilipojengwa na kwamba hali ya vyoo ni mbaya hatua iliyo-
sababisha kufungwa. Kutokana na tatizo hilo, alihoji ni lini serikali 
itapeleka Sh. Milioni 100 kwa ajili ya kunusuru hali hiyo ikizingatiwa 
kuwa eneo hilo lina wavuvi wengi na kutokuwapo kwa maji safi na sala-
ma katika huduma hiyo ni hatari. 

Baada ya majibu ya serikali yaliyotokana na wabunge wengine pia 
kueleza hali ya vyoo katika maeneo yao, Spika wa Bunge, Dk. Tulia Ack-
son, alisimama na  kuitaka serikali kumaliza tatizo la upungufu wa vyoo 
kwenye sekta za afya na elimu kwa kuwa Tanzania ilipofikia kwa sasa 
haipendezi suala hilo kujadiliwa bungeni.

Kwa ujumla, tatizo la vyoo katika sekta hizo ni kubwa na hivi karibuni 
ilisambaa video iliyoonyesha wanafunzi katika shule moja Chato mkoa-
ni Geita, hawana huduma hiyo, hivyo kujisaidia katika choo cha nyasi.

Jambo hilo linaibua maswali magumu yasiyo na majibu hasa ikizin-
gatiwa kuwa katika mfumo wa serikali kuna viongozi kuanzia ngazi 
za vitongoji, vijiji na mitaa ambao wanapaswa kutambua ukubwa wa 
matatizo kama hayo na kutoa taarifa ngazi husika ili kupatiwa ufum-
buzi. Suala la ukosefu au upungufu wa vyoo halipaswi kujadiliwa bun-
geni kwa sababu linaweza kuibuliwa na kumalizika katika ngazi ya hal-
mashauri.

Miongoni mwa maswali ya kujiuliza ni je, viongozi wa serikali za mi-
taa, kwa maana ya vijiji, vitongoji madiwani na mitaa, wanatambua 
wajibu wao? Hivi hata fedha kwa ajili ya ujenzi wa choo cha shule na 
zahanati zinapaswa kutolewa na serikali kuu? Viongozi wa halmashauri 
kwa maana ya mkurugenzi, wakuu wa idara na watendaji wanatambua 
fika matatizo yanayowakabili wananchi kila sekta?

Majibu yanayoweza kupatikana kutokana na uchambuzi yakinifu ni 
kwamba kuna ombwe kubwa la uongozi katika sehemu mbalimkbali za 
mfumo wa serikali hasa kwenye mamlaka za serikali za mitaa. Ni wazi 
kwamba waliopewa wajibu wa kutekeleza mambo hayo hawana utashi 
bali wapo kwa maslahi binafsi. 

Kama alivyosema Spika Tulia, masuala ya vyoo kujadiliwa bungeni 
yanatia kichefuchefu kwa sababu Bunge limepewa dhamana kubwa 
ya kutunga sheria, kupitisha bajeti ya serikali na kuangalia kwa upana 
mambo mazito yanayohusu maslahi mapana ya taifa na si vitu vidogo 
kama vyoo. 

Hata kitendo cha wabunge kuuliza bungeni masuala ya vyoo ni ku-
jidhalilisha kwa kuwa wao kwa nafasi yao ni madiwani, hivyo wana 
uwezo wa kuwabana wakurugenzi na watendaji kama kuna mambo 
yanakwenda visivyo. Ni vyema wakatambua wajibu wao kuwa wana-
paswa kuibua mambo mazito ndani ya serikali kama vile wizi wa fedha 
za umma na mikataba mibovu, kwa uchache, badala ya vyoo. 

Msiba wa Lowassa uwe somo
 kwa viongozi wengine nchini

 Muungwana Lazima Nilonge

Hoja ya ukosefu wa vyoo ni 
kielelezo ombwe la uongozi 

Nipashe hutolewa na kuchapishwa na:

THE GUARDIAN LIMITED

Mhariri Mtendaji :  Beatrice Bandawe
Meneja Usambazaji na Masoko: Dennis Ntaita, 0713 578 284
Mapokezi: 0745 700710
Matangazo:  0677 020 701
Baruapepe:     advertise@guardian.co.tz
Website:       www.ippmedia.com
       www.epaper.ippmedia.com

KILA kada inamlilia Waziri 
Mkuu Mstaafu, Edward Lowas-
sa. Kila mmoja anamueleza 
kwa namna ambayo anam-
kumbuka jinsi aliyoyafanya 
wakati wa uongozi wake.

Kuanzia viongozi, wanasiasa, 
wananchi wa kawaida wake 
kwa waume, wamemuelezea 
jinsi alivyojitoa wakati wa uon-
gozi wake kama kiongozi na 
wakati mwingine kama mtu 
wa kawaida.

Akiwa kiongozi alionekana 
kufanya kazi ya kuwatetea 
zaidi wananchi na wakati 
mwingine kupingana na taari-
fa zinazosomwa na wakuu wa 
maeneo husika.

Nadhani alikuwa anapata 
taarifa kwanza za kiiletejen-
sia na baadaye kwenda mkoa 
husika, au kijiji husika na taar-
ifa inayosomwa hapo kama 
isipoendena na kile   alicho-
ambiwa, ataikataa.

Aina hii ya uongozi ndiyo im-
ekuwa ikiigwa sana na baadhi 
ya viongozi wengi kwa sasa.

Akiwa Waziri Mkuu, ame-
fanya mambo mengi yanay-
oonekana waziwazi, ikiwemo 
ujenzi wa Shule za Kata.

Hata leo mtu akiamshwa 
usingizini na kumueleza 
machache ambayo Lowassa  
amefanya ni ujenzi wa shule 
hizo.

Hata wakati huo akiwa bun-
geni kabla hajawa Waziri 
Mkuu, hotuba au hoja zake 
nyingi ni za kuwatetea wa-
nanchi na watu wa hali ya 
chini na hiyo ikasababisha 
kujipambanua kuwa mmoja 
wa Wabunge maarufu na 
machachari.

Ukiondoa uongozi wake 
hakuna yoyote ambaye ange-
kutana naye binafsi akajutia. 
Alikuwa ni mtu mwema na 

mkarimu, anayeongea tara-
tibu, akishauri kwa wema na 
umakini mkubwa.

Ndiyo maana kila anayem-
zungumzia Lowassa utaona 
anatiririka jinsi anavyomfa-
hamu na yale anayoyafahamu 
kuhusu yeye.

Huwezi kuona mtu anatoka 
jasho kutafuta maneno ili am-
pambe kwa sababu amefariki 
dunia.

Kuna usemi unaosema mare-
hemu hasemwi vibaya. Ni kwe-
li, lakini kwa sababu baadhi 
yao yanakuwa hawana sana 
mema, yanatafutwa maneno 
mengi ili kujazia ili asisemwe 
vibaya.

Kwa Lowassa amejipamba 
mwenyewe. Yale mazuri na 
mema aliyoyafanya duniani 
kwa miaka 70 akiwa kiongozi, 
Waziri Mkuu, mwanasiasa au 
mwananchi wa kawaida yana-
zungumzika na hata yule ana-
yeambiwa anayafahamu na 
wala hayashangai.

Mpaka atazikwa, sidhani 
kama watu watayamaliza 
mema yote au mazuri ambayo 
ameyafanya kwa wananchi wa 
Tanzania.

Ameondoka Lowassa na kua-
cha somo kubwa kwa vion-
gozi na wanasiasa wote nchini 
kuwa wanatakiwa kufanya 
kazi ambazo wametumwa na 
wananchi na si vinginevyo.

Wananchi ndiyo wanawa-
pa kazi viongozi na wasiasa 
kwenda kuwatumikia, lakini 
baadhi wakifika huko wana-
jisahau na kuonekana kama 
wamejipeleka wenyewe kwani 
hawaongei zile shida za wali-
omtuma, badala yake kufanya 
kazi nyingine kabisa.

Katika hii dunia kila mmo-
ja atakufa kwa mujibu wa 
Maandiko Matakatifu. Na hata 

kwa kutazama tu utaona hata 
watu ambao hutarajii wa-
naweza kuondoka kwenye 
uso wa dunia, matajiri, wenye 
nguvu, mamlaka na vyeo vi-
kubwa, wameondoka na kuia-
cha dunia.

Hii inakupa picha kama haya 
tu wameondoka wewe nani? 
Ninachokisema hapa ni kwa 
viongozi wa wanasiasa. Wa-
natakiwa kuacha alama wa-
napoondoka duniani ili hata 
kama wanaliliwa na kuom-
bolezwa, watu wawe na ma-
neno mazuri ya kuwasemea 
kuwa wamefanya kizuri hiki 
na hiki.

Na kwa bahati nzuri kiongozi 
wanayefanya vizuri kwa wa-
nanchi, majibu utayaona tu 
jinsi wanavyoupokea msiba.

Pamoja na pia kwamba Lo-
wassa alikuwa anajiweza ki-
chumi, lakini hakuwa mtu wa 
kujikweza, bali alikuwa akik-
wezwa na wananchi.

Kuwa nao karibu, kujumuika 
nao, kutatua shida zao hata 
kwa kiasi ambacho kitaka-
chowezekana tu kwa wakati 
huo.

Si vizuri kiongozi wanafariki 
dunia, anawapa kazi watu wa-
okoteze maneno mazuri ya 
kumpamba kwenye halaiki ya 
watu na vyombo vya habari.

Nadhani sasa msiba wa Lo-
wassa unaweza kuwafanya 
baadhi ya viongozi kutafakari 
upya jinsi gani wanavyowa-
hudumia wananchi wao wa-
naowaongoza ili hata ile siku 
yao ya mwisho itakapofika, al-
iowahudumia waubebe msiba 
mabegani mwao kama ilivyo 
kwa Lowassa.

Kiongozi huyo alifariki dunia 
wiki iliyopita na anatarajiwa 
kuzikwa Jumamosi jijini Aru-
sha.

Na Adam 
Fungamwango

BAADA YA MIAKA 7

Apandishwa kizimbani kwa 
mashtaka ya kuua baba yake

Hukumu mjane wa Bilionea Msuya kutolewa kortini leo 

KABWELA Fadhili MohaMed

Na Joctan Ngelly, GEITA

MKAZI wa Mtaa wa 
Mwatulole, Yona Yohana 
(21) amefikishwa katika 
Mahakama ya Wilaya 
ya Geita  kwa mashtaka 
ya kumuua baba yake 
mzazi, Yohana Mboje.
Mshtakiwa huyo ali-

pandishwa kizimbani 
jana mbele ya Hakimu 
Mkazi Mwandamizi 
wa Mahakama hiyo, 
Nyakato Bigirwa na 
aliposomewa mashtaka, 
hakutakiwa kuzungumza 
chochote kwa kuwa 
mahakama hiyo haina 
mamlaka ya kusikiliza 
kesi ya mauaji.
Katika kesi hiyo Upande 

wa Mashtaka unaongo-
zwa na Mawakili Wawili 
wa Serikali, Kabula Ben-
jamin na Godfrey Odu-
poy, ambao waliomba 

mahakama ipange tarehe 
nyingine kwa ajili ya 
kutajwa kwa kesi hiyo.
Hakimu Bigirwa ali-

kubaliana na ombi hilo 
na kuahirisha kesi hiyo 
hadi Februari 28  
mwaka huu kwa ajili ya 
kutajwa.
Awali akisoma hati ya 

mashtaka, Wakili wa 
Serikali Odupoy alidai 
mahakamani huko kuwa 
Januari 19, mwaka huu, 
katika Mtaa wa Mwat-
ulole, mkoani Geita, 
mshtakiwa alimuua baba 
yake mzazi, Mboje, ki-
tendo ambacho ni kiny-
ume cha sheria.
Kama akipatikana na 

hatia ya kuua kwa kuku-
sudia, adhabu yake ni 
kunyongwa hadi kufa, 
kwa mujibu wa Sheria 
ya Kanuni za Adhabu, 
Sura 16.

Mkurugenzi Mkuu wa Shirika la Nyumba Zanzibar, Mwanaisha Ali Said akibadilishana mkata-
ba na Meneja Mwandamizi wa Huduma za wateja Binafsi wa Benki ya Azania, Jackson Lohay 
katika tawi la Azania Zanzibar jana, baada ya kutiliana saini makubaliano ambapo wateja wa 
shirika hilo, watapata mikopo ya riba nafuu. PICHA: MPIGAPICHA WETU

Na Grace Gurisha 

MAHAKAMA Kuu Kanda ya Dar es Salaam 
leo inatarajiwa kutoa hukumu ya kesi ya mauaji 
inayomkabili mjane wa aliyekuwa mfanyabi-
ashara wa madini mkoani Arusha, Erasto Msuya, 
maarufu Bilionea Msuya, Miriam Mrita na 
mwenzake Revocatus Everist Muyella baada ya 
wawili hao kusota kwa zaidi ya miaka saba ma-
habusu gerezani. 

Mjane huyo kwa mara ya kwanza alipandishwa 
kizimbani katika Mahakama ya Hakimu Mkazi 
Kisutu, Dar es Salaam Oktoba 23, 2016, akituhu-
miwa kumuua wifi yake, Aneth Elisaria Msuya 
aliyeuawa Mei 26, 2016 kwa kuchinjwa nyum-
bani kwake Kibada, wilayani Kigamboni, Dar es 
Salaam. 

Aneth alikuwa mdogo wa Bilionea Msuya, ali-
yeuawa kwa kupigwa risasi eneo la Mijohoroni, 
wilayani Hai, mkoani Kilimanjaro Agosti 7, 2013. 

Katika utetezi wake, Mrita alidai kuwa hawezi 
kumuua Aneth kwa sababu alikuwa kama mtoto 
wake wa kuzaa na alipoolewa, yeye na mumewe 
walikabidhiwa wamlee tangu akiwa shule ya 
msingi. 

Hukumu hiyo inatarajiwa kutolewa na Jaji 
Edwin Kakolaki wa mahakama hiyo. Ndiye ali-
yesikiliza kesi hiyo namba 103 ya mwaka 2018 
akiwa pamoja na Wazee wa Baraza, Iddi Humba 
na Omary Panzi.

Wazee hao Desemba 11, 2023, wakati wanatoa 
maoni yao, walishauri mahakama iwaachie huru 
washtakiwa kwa sababu hawana hatia. 

Wazee hao kila mmoja kwa nafasi yake alidai 
kuwa ushahidi uliotolewa mahakamani huko 
na upande wa mashtaka pamoja na utetezi wa 
washtakiwa na mashahidi wao, wanaona kuwa 
washtakiwa hawana hatia na kuishauri mahaka-
ma iwaachilie huru.

Mzee Humba alidai  kuwa amepitia ushahidi 
wa mashahidi 25 na ushahidi wa upande wa 
utetezi katika mashahidi watano wa utetezi, 
amejiridhisha kwamba upande wa mashtaka 
umeshindwa kuthibitisha mashtaka bila kuacha 
shaka yoyote.

“Kwa maoni yangu Mheshimiwa Jaji, washtak-
iwa hawana hatia. Hivyo, ni maoni yangu kwam-
ba mahakama hii iwaachilie huru kutokana 

na ushahidi na utetezi uliotolewa ma-
hakamani hapa,” alidai Mzee Humba.

Naye Mzee Panzi alidai kuwa baada ya 
kusikiliza pande zote, anaunga mkono 
maoni ya mwenzake kuwa amejiridhisha 
pasi na shaka yoyote kuwa upande wa 
mashtaka umeshindwa kuthibitisha 
mashtaka bila shaka yoyote.

Wakati Jaji Kakolaki, akizungumza 
alisema kuwa ni kanuni ya kisheria 
kwamba upande wa mashtaka ndio 
wenye jukumu la kuthibitisha kosa 
dhidi ya washtakiwa na ni kanuni  
kwamba washtakiwa hawatatiwa ha-
tiani kwa sababu tu utetezi wao ulikuwa 
dhaifu.

Jaji Kakolaki alisema badala yake ni 
kwamba kuwa hatia dhidi ya washtakiwa 
hutokana na uzito wa ushahidi uliotole-
wa na upande wa mashtaka na kwamba 
jukumu la upande wa utetezi ni kutia 
shaka tu katika ushahidi wa upande wa 
mashtaka.

Baada ya Jaji Kakolaki kusoma 
muhtasari wa ushahidi wa kila shahidi 
wa pande zote, alisema katika jinai kuna 
mambo makuu mawili ya kuangalia; ki-
tendo chenyewe ambacho mshtakiwa 
anakuwa anatuhumiwa kukitenda, ni 
lazima kiwapo kitendo hicho kithibitike. 

Alitja jambo lingine ni kusudio la mtu 
kutenda kitendo au kosa hilo. Mambo 
yote mawili ndiyo yanatengeneza kosa.

Jaji Kakolaki alisema ushahidi wa 

shahidi wa 21 wa upande wa mashtaka, 
daktari aliyefanya uchunguzi wa mwili 
wa marehemu Aneth kujua chanzo cha 
kifo, Dk. Hassan Chande, ni wa kitaalamu 
ambao hata hivyo si lazima uifunge ma-
hakama kama itaona kuna sababu.

Jaji Kakolaki aliwaeleza wazee hao wa 
baraza kuwa kesi hiyo imejengwa katika 
ushahidi wa kimazingira kwani hakuna 
ushahidi wa moja kwa moja kwa maana 
shahidi aliyeona kitendo cha mauaji ki-
natokea.

Hivyo, jaji huyo alimesema kuwa ka-
tika ushahidi wa aina hiyo upande wa 
mashtaka, unapaswa kuwasilisha usha-
hidi ambao haumfanyi mshitakiwa aone-
kane kuwa hajafanya kosa.

Jaji Kakolaki alisema kuwa aina ny-
ingine ya ushahidi katika kesi hiyo ni 
ushahidi wa kukiri, ushahidi huo un-
aweza kuwa ni kwa maneno ya mdomo 
au maandishi au kwa vyote viwili, aki-
fafanua kuwa ushahidi wa maandishi ni 
maelezo yale ya onyo. 

Alisema katika kesi hiyo mshtakiwa 
wa kwanza aliyakana maelezo yake, 
ambapo mahakama bado inaweza kuy-
atumia kumtia hatiani endapo itajiri-
dhisha kuwa kilichomo si kitu kingine 
bali ukweli na kama itahitaji ushahidi 
mwingine wa kuunga mkono basi itau-
tafuta huo pia. 

Katika maelezo hayo, Miriam anatuhu-
miwa kueleza kuwa aliamua kumuua 

wifi yake kwa sababu alikuwa “anam-
fuatafuata” katika suala la usimamizi wa 
mirathi ya mumewe, marehemu Bilionea 
Msuya na katika kutekeleza mauaji hayo 
alimkodi mtu ambaye alimlipa Sh. mil-
ioni 20.

Maelezo hayo ya Miriam yalisomwa 
mahakamani huko na shahidi wa kwan-
za wa upande wa mashtaka, WP Sajenti 
Mwajuma, aliyemhoji mshtakiwa huyo 
na kuandika maelezo yake alipotiwa 
mbaroni, baada ya kupokewa mahakam-
ani huko kuwa kielelezo cha ushahidi wa 
upande wa mashtaka.

Hata hivyo, Miriam katika utetezi wake 
alikataa maelezo hayo na kudai kuwa 
kwanza hawezi kumuua wifi yake Aneth 
kwa sababu alikuwa kama mtoto wake 
na pia hakuwahi kuwa na ugomvi wa 
mali au mirathi na wifi yake huyo. 

Shahidi wa 25 wa upande wa mashta-
ka, Getruda Mfuru ambaye alikuwa dada 
wa kazi wa Aneth alidai kuwa Mrita alim-
wahidi kumpa Sh. bilioni 50 kama akika-
milisha kazi ambayo aliitaka kuifanya na 
dada yake. 

Pia alidai kuwa Miriam akiwa na 
mshtakiwa wa pili Revocatus walimfuata 
mara tatu na kumweleza kwamba kabla 
ya Mei 25, 2016, alitakiwa awe ameshaon-
doka kwa dada yake ili kukamilisha kazi 
yao, siku ya kwanza hawakumtishia, 
lakini siku ya pili na ya tatu walimtishia 
kwa bastola. 

‘Vituo vya malezi ya 
watoto visitumike  
kupotosha maadili’ 
Na Julieth Mkireri,  
CHALINZE

KATIKA kukinga wa-
toto kujiingiza kwenye  
mambo yaliyo kinyume 
cha maadili, Mganga 
Mkuu wa Halmashauri 
ya Chalinze, mkoani 
Pwani,  Dk. Allen Mle-
kwa ameelekeza vituo 
vya kuolea watoto kua-
cha kuwa mawakala 
wa wafadhili wanaotoa 
fedha kutimiza malengo 
yao.
Dk. Mlekwa alitoa an-

galizo hilo jana wakati 
wa uzinduzi  wa Pro-
gramu Jumuishi ya 
Taifa ya Malezi, Makuzi 
na Maendeleo ya Awali 
ya Mtoto Ngazi ya Hal-
mashauri, ikitekelezwa 
na Mkoa wa Pwani kwa 
kushirikiana na Taasisi 
ya Anjita.
“Mnatakiwa kuwa 

walezi wa watoto kama 
mnavyosajiliwa na si 
mawakala wa kukan-
damiza watoto, msiwe 
mawakala wa watu 
kuleta fedha zao wakati 
watoto wetu maadili 
yao yanakwenda to-
fauti,” alisema.
Dk. Mlekwa alionya 

kuwa kituo kitaka-

chobainika kwenda 
kinyume cha usajili ki-
tafungiwa, hata ukaguzi 
ukifanywa na kubainika 
mazingira magumu kwa 
watoto, kituo hicho hak-
itaruhusiwa kuendelea 
na shughuli zake.
Alielekeza vituo viwe 

msimamizi wa haki za 
watoto na si wakala wa 
watu wanaoleta fedha 
na kufadhili huku wa-
toto wakibadilishwa 
kimaadili.
Alitoa miezi miwili 

kwa vituo ambayo 
havijasajiliwa kufanya 
hivyo kabla shughuli za 
ukaguzi kuanza huku 
akisisitiza walezi wa 
watoto wanaoajiriwa 
kukidhi vigezo.
Ofisa Maendeleo ya 

Jamii Mkoa wa Pwani, 
Rose Kimaro alisisitiza 
utekelezaji programu 
hiyo kwa kuhamasisha 
kuweka shughuli za 
malezi katika mipango 
kazi na bajeti kwa kila 
mdau kutokana na kuwa 
kipaumbele kimojawapo 
cha serikali.
Uzinduzi wa programu 

hiyo tayari umefanyika 
ngazi ya mkoa na sasa 
unaendelea kwa kila 
halmashauri.

Babu apandishwa 
kizimbani mashtaka  
ya kunajisi mjukuu 
Na Joctan Ngelly, GEITA

MKAZI wa Katoro, Hega Nda-
lahwa (71) amefikishwa katika 
Mahakama ya Wilaya ya Geita, aki-
kabiliwa na mashtaka ya kunajisi 
mjukuu wake, msichana mwenye 
umri wa miaka 13.

Babu huyo alipandishwa kizim-
bani jana mbele ya Hakimu Mkazi 
Mwandamizi wa Mahakama hiyo, 
Nyakato Bigirwa na aliposomewa 
mashtaka yake, alikana kutenda 
kosa hilo na yuko nje kwa dha-
mana ya wadhamini wawili ambao 
walitakiwa kuwa na barua za utam-
bulisho kutoka kwa Ofisa Mtendaji 
wa Kata na mali isiyohamishika 
yenye thamani ya Sh. milioni tatu 
kwa kila mmoja.

Upande wa Mashtaka ulion-
gozwa na Mawakili Wawili wa 
Serikali, Kabula Benjamin na 
Godfrey Odupoy ambao walidai 
mahakamani kuwa upelelezi wa 
kesi hiyo umekamilika na kuom-
ba wamsomee mshtakiwa huyo  
maelezo ya awali na wana masha-
hidi watatu na wako tayari ku-
wasikiliza.

Hakimu Bigirwa alimwuliza 
mshtakiwa kama yuko tayari ku-
somewa maelezo ya awali pamoja 
na kusikiliza mashahidi watatu wa 
Upande wa Jamhuri, naye akadai 
yuko tayari. 

Hakimu Bigirwa alimtaka Wak-
ili wa Serikali Odupoy amsomee 
mshtakiwa maelezo ya awali.

Akisoma maelezo ya awali, 
Wakili wa Serikali Odupoy alidai 
mahakamani huko kuwa siku ya 
tukio hilo, Julai 31, 2023, mjukuu wa 
mshtakiwa, ambaye jina lake lime-
hifadhiwa, alifika nyumbani kwa 
babu yake ambaye ni mshtakiwa 
kwa lengo la kumsalimia. 

Alidai kuwa ilipotimu jioni siku 
hiyo, mshtakiwa alimsindikiza 
mjukuu wake kwenda nyumbani 
kwao na wakati wakiwa njiani, 
mshtakiwa alimshika kwa nguvu 
mjukuu wake na kumnajisi.

Aliendelea kudai kuwa baada 
ya tukio hilo, mwathirika ambaye 
ni mjukuu wa mshtakiwa, alipiga 
kelele na wasamaria wema wali-
fika eneo la tukio na kumkamata 
mshtakiwa na kumpeleka Kituo 
cha Polisi Katoro pamoja na 

mwathirika wa ukatili huo.
Baada ya Wakili wa Serikali 

Odupoy kumaliza kumsomea 
mshtakiwa huyo maelezo ya awali, 
mashahidi watatu wa Upande wa 
Jamhuri walitoa ushahidi wao na 
walipomaliza, Wakili Odupoy ali-
omba tarehe nyingine kwa ajili ya 
kuendelea kusikiliza mashahidi 
wengine waliobaki.

Hakimu Bigirwa alikubaliana na 
ombi hilo na kuahirisha kesi hiyo 
hadi Machi 4, mwaka huu kwa ajili 
ya kuendelea kusikiliza mashahidi 
wengine waliobaki.

Awali akisoma hati ya mashtaka, 
Wakili wa Serikali Odupoy alidai 
mahakamani huko kuwa Julai 31, 
2023, huko Katoro, mkoani Geita, 
mshtakiwa alinajisi mjukuu wake 
ambaye ni msichana mwenye umri 
wa miaka 13 na kumsababishia 
maumivu makali sehemu zake za 
siri, kitendo ambacho ni kinyume 
cha sheria.

Kama akipatikana na hatia, ad-
habu ya kosa hilo ni kifungo cha 
maisha gerezani, kwa mujibu wa 
Kifungu cha 131(1) cha Sheria ya Ka-
nuni za Adhabu, Sura 16. 

Mwandishi wa habari wa Gazeti la Nipashe, Restuta James (mwenye miwani), akifafanua jambo kwa  wanafunzi wa Chuo cha Ufundi cha Volcano, wali-
potembelea chumba cha habari cha Kampuni ya The Guardian Ltd (TGL), inayochapisha magazeti ya The Guardian na Nipashe, Mikocheni Viwandani, jijini 
Dar es Salaam jana. PICHA: JUMANNE JUMA

MATANGAZO MCHANGANYIKO

TAHADHARI: Wasomaji wanatakiwa kuuliza na kuchukua ushauri sahihi kabla ya kutuma fedha, au kuingia katika gharama yoyote kati yake na mtangazaji 

THE GUARDIAN LIMITED hawatahusika kwa malipo au manunuzi yoyote kati ya muuzaji na mnunuaji kwa matangazo yaliyochapishwa katika gazeti hili.

JAMHURI YA MUUNGANO WA TANZANIA

KATIKA MAHAKAMA YA WILAYA MWANGA

UTHIBITISHO NA USIMAMIZI WA MIRATHI

SHAURI LA MIRATHI  NA 1684 YA MWAKA 2023

MAOMBI YA BARUA YA USIMAMIAJI WA MIRATHI YA

LEAH ABRAHAM MSHANA…………………..MAREHEMU

HULDER FREDY MSUYA NA GIFTIEL.A. 
MSHANA…………………………………..........…….WAOMBAJI

TAARIFA YA KAWAIDA
(kanuni ya 75)

Watu wote wanaodai kuwa na haki katika mirathi ya 
marehemu aliyetajwa hapo juu wanafahamishwa kufika na 
kuangalia mashauri haya katika jalada kama wanaona 
inafaa kabla ya kutolewa kwa barua ya usimamiaji wa 
mirathi kwa Muombaji aliyeomba hapo juu.
Mapingamizi yoyote kuhusu maombi haya yawe 
yameandikwa mnamo au kabla ya tarehe 27 Mwezi 
FEBRUARY, Mwaka 2024
Imewasilishwa Mwanga leo tarehe 13 Mwezi FEBRUARI 
Mwaka 2024.

Ndugu MAMBOLEO JUMAA 
MAMBOLEO anatangaza 

kupotea kwa kadi zake za 
pikipiki zenye usajili T 563 BZE 

aina ya Toyo, chassis 
Na.KE7KEFPK002069 Na 

nyingine usajili MC 390 BAJ 
aina TOYO chassis Na. 

KE7KEFPK027377. Kwa Yeyote 
akiziona kadi hizo anaombwa 

atoe taarifa Polisi: 
PHQ/TAN/MKI/1230/2024

KUPOTEA KWA 
KADI ZA PIKIPIKI

OFISI ZA MATANGAZO

MIKOCHENI INDUSTRIAL AREA, 

PO.BOX 31042, DAR ES SALAAM. 

MOB: +255 - 745 700 710.

E-mail:  advertise@guardian.co.tz, 

website: www.ippmedia.com

KWA MAHITAJI YA KUTANGAZA SUMMONS, KUPOTEA KWA CHETI, 
KUPOTEA KWA KADI YA GARI/PIKIPIKI NA USIMAMIZI WA MIRATHI.

TUPIGIE: +255 - 0677 020701 
AU 

TEMBELEA  OFISI ZA MATANGAZO 
MIKOCHENI INDUSTRIAL AREA, PO.BOX 31042, DAR ES SALAAM.  

E-MAIL:  ADVERTISE@GUARDIAN.CO.TZ

Uza, Chenye 
Thamani  Kubwa 

Kwa Kutangaza Nasi 
Kwa  Bei Poa  

Tupigie  
0782253676



kwa Arsenal katika Ligi Kuu 
England, akicheza dakika 58 
pekee. 

Hata hivyo, alitolewa wakati 
wa mapumziko timu yake iki-
pata ushindi dhidi ya Burnley 
wikendi iliyopita. 

Mchezaji huyo alifungwa goti 
lake la kushoto katika mch-
ezo huo, jambo ambalo hali-
kufanyika dhidi ya Arsenal siku 
chache zilizopita.

Na sasa imeripotiwa beki 
huyo wa kulia alizidisha tatizo 

lake la goti katika mechi hiyo ya 
Burnley na hatacheza fainali ya 
Kombe la Carabao kwa sababu 
hiyo. 

Kurudi kwa Alexander-Ar-
nold kulienda sambamba na 
Conor Bradley kupewa likizo 
ya huruma baada ya kifo cha 
babake mapema mwezi huu.

Jurgen Klopp alisema baada 
ya kukabiliana na Burnley, 
Bradley atapewa “muda mrefu 
kama anahitaji na familia yake” 
wakati wa mapumziko ya kuru-
di nyumbani Ireland Kaskazini. 

Mchezaji huyo mwenye umri 
wa miaka 20, amerejea ma-
zoezini na sasa anaweza kuan-
za kule Wembley.

Mohamed Salah pia amere-
jea mazoezini wiki hii baada ya 
kupata jeraha la misuli ya paja 
kwenye Kombe la Mataifa ya 
Afrika (AFCON). 

Alisson pia anapatikana kwa 
mara nyingine baada ya ku-
kosa kucheza dhidi ya Burnley 
kutokana na ugonjwa, ingawa 
Caoimhin Kelleher ameku-
wa chaguo bora zaidi katika 
Kombe la Carabao msimu wote 
na alipewa nafasi ya mbele ya 
Mbrazil huyo wakati Liverpool 
walifika fainali kwa mara ya 
mwisho mnamo 2022.

HABARI MICHEZO

LIVERPOOL, England 

BEKI wa Liverpool, Trent 
Alexander-Arnold, anatazami-
wa kukosa mechi ya fainali 
ya Kombe la Carabao dhidi 
ya Chelsea itakayochezwa ke-
hokutwa kwenye Uwanja wa 
Wembley kutokana na jeraha.

Alexander-Arnold alipata 
tatizo la goti wakati Liverpool 
iliposhinda raundi ya tatu ya 
Kombe la FA dhidi ya Arsenal 
mapema Januari na alikaa nje 
ya uwanja kwa wiki chache. 

Alikosa mechi tatu, ikiwa ni 
mechi zote mbili za nusu fain-
ali ya michuano hiyo dhidi ya 
Fulham, lakini akarejea dhidi 
ya Norwich kwenye Kombe la 
FA Januari 28, mwaka huu.

Lakini Alexander-Arnold 
alianza kwenye mechi ambayo 
walichezea kichapo kutoka 

LONDON, England

KLABU ya Newcastle United 
na Arsenal zote za England 
zimeanza kujipanga baada 
ya kusikia taarifa Brentford 
inamfuatilia mshambuliaji ku-
toka Canada na timu ya Lille 
ya Ufaransa, Jonathan David, 
mwenye umri wa miaka 24, 
kama mbadala wa lvan Toney, 
ambaye huenda akaondoka 
katika dirisha la majira ya joto.

Brentford imejaribu kufan-
ya mazungumzo na Toney ya 
kusaini mkataba mpya lakini 
hayajafanikiwa na hivyo ina-
tafuta mbadala wake.

Toney mkataba wake wa 
sasa unatarajiwa kumalizika 
ifikapo 2025 na kutokana na 
kiwango chake tangu kuanza 
kwa msimu huu amezivutia 
timu nyingi, huku Newcastle 
na Arsenal zikijiandaa kuwasil-
isha ofa ya kumnunua.

Brentford inataka kufanya 
biashara nzuri mwisho wa 

msimu katika dirisha la kian-
gazi ili kutoruhusu kuondoka 
bure mwishoni mwa mkataba 
wake ikaambulia hasara.

Tangu kuanza kwa msimu 
huu, nyota huyo amecheza 
mechi 30 za mashindano yote.

ALEXANDER-ARNOLD
NJE FAINALI CARABAO

Jonathan atajwa 
kumrithi Toney

***

***

---------------------------- De Ligt kusajiliwa 
Manchester Utd 
MANCHESTER, England 

KLABU ya Manchester United 
inataka kumsajili beki wa 
Bayern Munich, Matthijs de 
Ligt, dirisha lijalo la majira ya 
joto kwa kile kinachoelezwa 
staa huyo hana furaha kwe-
nye kikosi cha Bavaria hao.
Beki huyu mwenye umri 
wa miaka 24 ana uhusiano 
mzuri na Kocha wa Man-
chester United, Eric ten Hag 
kwa sababu ndiye alikuwa 
nahodha wa timu wakati 
anaifundisha Ajax.
Inaelezwa De Ligt hana fura-
ha kwa sababu hapati nafasi 

ya kutosha kwenye kikosi cha 
kwanza cha Bayern Munich, 
msimu huu akiwa amecheza 
mechi 16 tu za michuano am-
bazo nyingi aliingia akitokea 
benchi.
United iliwahi kutaka kum-
sajili De Ligt dirisha la joto 
mwaka 2019, kabla hajajiunga 
na Juventus akitokea Ajax.
Mkataba wake wa sasa una-
tarajiwa kumalizika ifikapo 
mwaka 2027.
Hata hivyo, Munich inaone-
kana haiko tayari kumuuza 
nyota huyo ingawa ili ku-
fanya hivyo huenda ikahitaji 
euro milioni 40.

NYANTORA ASHINDA 265M/-
SUPA SPORTPESA JACKPOT 

Cecilia ashinda magari ya Magifti Dabodabo
Na Mwandishi Wetu

CECILIA Ngonyani, Mkazi wa Mbweni, 
Dar es Salaam, jana alikabidhiwa magari 
mawili aliyoshinda katika promosheni 
ya Magifti Dabodabo iliyokuwa ik-
iendeshwa na Kampuni ya Tigo.

Cecilia alitangazwa mshindi na akam-
chagua dada yake, Jacquiline Ngonyani 
kama mshindi mwenza ambaye alikabi-
dhiwa gari moja kati ya hayo.

Akizungumza kwenye hafla fupi ya 
kufunga promosheni hiyo,  Ofisa Mkuu 
wa Tigopesa, Angelica Pesha, alisema 
baada ya kumpigia simu mshindi, Ce-
cilia, alimtaja dada yake huyo kama 
mpendwa wake.

Pesha alisema kumalizika kwa pro-

mosheni hiyo ni milango ya kufungua 
kwa ajili ya matukio mengine ya Tigo 
kwa mwaka huu.

„Magifti dabodabo tuliandaa kwa ajili 
ya kuwashukuru wateja wetu kwa kutu-
unga mkono na kusherehekea mafani-
kio yetu ya mwaka jana, tunashukuru 
imeenda vizuri  tangu kuanzishwa No-
vemba 24, mwaka jana mpaka leo ( jana) 
tumefikia tamati,“ alisema Pesha.

Akizungumza kwa njia ya simu akiwa 
hospitali, mshindi huyo aliishukuru 
Tigo kwa kutimiza ndoto yake ya kumi-
liki gari aliyokuwa nayo siku nyingi.

„Sikuamini kwa kweli nilipopigiwa 
simu na msemaji wa promosheni hiii 
Haji Manara kuwa mimi ni mshindi, 
nawashukur sana kwa kweli,“ aliema 

Cecilia.
Aidha, dada wa mshindi huyo, Jac-

quiline ambaye alikuwapo katika hafla 
hiyo, alimshukuru mdogo wake kwa 
kumchagua yeye kama mpendwa wake 
na kukabidhiwa gari mpya.

„Sijui mdogo wangu kwa nini 
ameamua hivi, lakini namshukuru sana, 
kwa pekee nawashukuru sana Tigo am-
bao sasa wamewezesha familia yetu 
kuwa na magari mawili,“ alisema.

Promosheni hiyo iliyodumu kwa siku 
80 imewawezesha baadhi ya wateja wa 
kampuni hiyo kujishindia fedha kuan-
zia shilingi milioni moja mpaka milioni 
30 pamoja na vifaa vya umeme vya ma-
jumbani.

Sanga aelekeza CSR 
kusaidia AFCON2027

Ofisa Mkuu 
wa Tigopesa, 
Angelica Pesha 
(katikati) 
akimkabidhi 
zawadi ya gari 
mwakilishi wa 
mshindi wa 
Promosheni 
ya Magifti 
Dabodabo, 
Cecilia 
Ngonyani, 
Neema 
Ngonyani 
(aliyekaa 
ndani ya gari). 
Kushoto ni 
Mkurugenzi 
wa Masoko wa 
Tigo, Edwardina 
Mgendi.PICHA: 
MPIGA PICHA 
WETU

Na Mwandishi Wetu

KAMPUNI ya kubashiri Michezo na 
Burudani ya SportPesa imemtangaza, 
David Nyantora, mshindi wa Jackpot ya 
Sh. milioni 265.7 ambaye alibashiri kwa 
usahihi mechi 13 kati ya 13 katika Supa 
Jackpot yenye mgawanyiko wa Jackpot 
za mechi 17,16,15,14 na 13.

Akimtangaza mshindi huyo wa 
awamu ya 10, Mwenyekiti wa Bodi ya 
Wakurugenzi SportPesa, Tarimba Ab-
bas, alianza kwa kumpongeza Nyanturo 
kwa ushindi wake na kuwa milionea 
mpya mjini.

“Kwa niaba ya kampuni ni furaha yan-
gu kubwa sana kumtangaza kwenu, Da-
vid Mwenge Nyantora kuwa ni mshindi 
rasmi wa Supa Jackpot yetu ya mechi 13 
akiwa amejishindia shilingi 265,780,681. 
Ikiwa ni takribani miezi 11 tangu kum-
tangaza mshindi wa mwisho wa Supa 
Jackpot mechi hizihizi 13 ambapo hii ni 
awamu ya pili kupata mshindi wa Supa 
Jackpot tangu ianzishwe rasmi.

“Hili ni jambo la kihistoria kwa 
kampuni ya kubashiri kupata zaidi ya 
washindi wa Jackpot 10 na kuwatan-

gaza kwa miaka 6 mfululizo. Supa Jack-
pot ya wiki hii imeweza kutoa washindi 
wa bonasi jumla ya 8708 huku jumla 
ya bonasi zilizotolewa ikiwa ni zaidi ya 
milioni 756.

Baada ya kutangazwa, Nyantora 
alisema alianza kucheza na SportPesa 
mwaka 2018, baada ya kuifahamu kupi-
tia usomaji wa magazeti.

“Nimekuwa nikishiriki mara kwa 
mara na kushinda viwango tofauti vya 
fedha, lakini hii ni mara ya kwanza 
nimeshinda kiasi kikubwa kama hiki 
kupitia Supa Jackpot ya timu 13 ambayo 
inachukua timu 17. Mimi huwa naten-
geneza mkeka wangu kwa kutumia siku 
tatu kuchagua timu, na mara nyingi 
huwa nacheza mikeka miwili hadi mita-
tu, japo kwa hii Jackpot niliweka mkeka 
mmoja.

Sikutarajia kushinda kiasi hiki ki-
kubwa cha pesa hivyo, kwa sasa siwezi 
kusema nitaifanyia nini, nahitaji kwan-
za kutuliza akili na kufanya maamuzi 
kama niwekeze kwenye biashara au ku-
nunua nyumba kwa ajili ya familia kwa 
kuwa naishi na mtoto wangu mmoja 
na baadhi ya ndugu.” Alisema mshindi 

huyo.
TOFAUTI YA SPORTPESA NA WEN-

GINE
Nyantora anaendelea kuelezea licha 

ya kuwapo makampuni mengi ya ku-
beti amekuwa akibashiri na SportPesa 
pekee kwa sababu ni kampuni kubwa, 
kampuni mama na haina ubabaishaji.

“Kwa ambao wanatamani kushinda 
na kutimiza malengo yao nawashauri 
waendelee kucheza na SportPesa, 
waamini ipo siku watashinda kama 
mimi nilivyoshinda. Hata mimi bado 
naendelea kucheza kwani malengo 
yangu ni kushinda ile bilioni 1.1 na 
naamini nitaipata,” aliongeza.

Naye Mkuu Mkuu wa Kitengo cha 
Uhusiano na Mawasiliano wa Sport-
Pesa, Sabrina Msuya, alimpongeza 
mshindi na kumhimiza kuwa balozi 
kwa wengine. 

“Niwakumbushe Watanzania Supa 
Jackpot ipo na itaendelea kuwepo 
kutegemeana na matokeo ya kila wiki. 
Endeleeni kutuamini kama ambavyo, 
David ametuamini na matokeo ya 
ushindi mtayapata,’’ alisema Msuya.

Mikono ufukweni 
Afrika Feb 22 Dar 

Na Augusta Njoji, DODOMA

MBUNGE wa Makete (CCM), Festo 
Sanga, ameishauri serikali kwa miaka 
mitatu kuelekeza gawio la kampuni 
kurudisha hisani kwa wananchi (CSR) ili 
kujenga viwanja vya michezo vitakavy-
otumika kwenye michuano ya Kombe 
la Mataifa ya Afrika (AFCON 2027), 
ambayo Tanzania, Kenya na Uganda 
kwa pamoja zitakuwa wenyeji.

Akichangia taarifa ya utendaji kazi wa 
Kamati ya Bunge ya Uwekezaji na Mitaji 
ya Umma (PIC) bungeni juzi, Sanga 
alisema hadi sasa kuna miaka mitatu ya 
maandalizi ya AFCON hivyo kupitia CSR 
suala hilo litafanikiwa bila kutegemea 
fedha za zinazotengwa na serikali 
kwenye bajeti. “Tuombe serikali kwa 
sababu tuna nia ya dhati ya maandalizi 
ya AFCON, kuendeleza michezo nchini 
na kujenga viwanja vya mpira gawio la 
CSR kwa miaka mitatu lielekezwe kwe-
nye maandalizi ya AFCON mwaka 2027.

Naamini Waziri wa Fedha ataona 
tija kwenye hilo kwa kuwa hatuendi 
kugusa mfuko wake, Wizara ya Mich-
ezo haina fedha bajeti yake ni ndogo 
tuone namna ya kuwasaidia kwa kutoa 
gawio la CSR kwenye kampuni ikasaidie 
kujenga miundombinu ya michezo.

Itakuwa ni aibu endapo tutapoko-
nywa kuwa waandaaji wa michuano 
hii kutokana na tumekosa maandalizi, 
naomba nitoe mfano mmoja tuna mradi 
wa SGR zaidi ya trilioni tumezimwaga 
kwenye mradi tukiwauliza hata uwanja 
wa mpira au kiwanja cha shule ya msin-
gi hamna kwenye nchi yetu, tuone tija 
kabisa wanaojenga bwawa la Nyerere 
na mashirika mengine fedha zielekezwe 
kwa ajili ya kujenga viwanja,” Sanga 
alisema.

Na Shufaa Lyimo

KWA mara ya kwanza Tanzania inata-
rajiwa kuwa mwenyeji wa mashindano 
ya mikono ya ufukweni Afrika yatakay-
ofanyika kuanzia Februari 22 hadi 26, 
mwaka huu jijini, Dar es Salaam.

Nchi 13 zinatarajiwa kushiriki 
mashindano hayo baadhi ni  Kenya, 
Uganda, Burundi, Sudan Kusini, Somalia, 
Djibouti, Jamhuri ya Kidemokrasi ya 
Congo (DRC) na wenyeji Tanzania.

Mwenyekiti wa Kamisheni ya Ufuk-
weni ya Chama cha Mpira wa Mikono  
Tanzania,   Bruno Johnson, alisema 
wameandaa mashindano hayo kwa 
kushirikiana na chama cha Afrika 
(CAHB). 

„Tunafuraha kubwa  kupata nafasi ya 
kuwa wenyeji wa mashindano makub-
wa kama haya ambayo hajawahi ku-
fanyika nchini, naamini wachezaji wetu 
watajifunza mambo mengi, „alisema 
Johnson.

Aliongeza mashindano hayo yataam-
batana na kozi ya kimataifa ya mako-
cha na waamuzi itakayofanyika kati ya 
Februari 22 na 24, mwaka huu.

Na Faustine Feliciane

KWA mara nyingine, Clatous Chama 
ameendelea kuibeba Simba ‚mabe-
gani‘ baada ya kufunga bao muhimu 
na kuvuna pointi tatu kwa ushindi 
wa goli 1-0 dhidi ya JKT Tanzania ka-
tika mechi ya Ligi Kuu Bara iliyoche-
zwa kwenye Uwanja wa Meja Jenarali 
Isamuhyo, Dar es Salaam jana.

Chama alifunga bao hilo kwa shuti 
kali nje ya kidogo ya eneo la hatari la 
JKT Tanzania  dakika ya 33 ya kipindi 
cha kwanza.

Goli hilo lilikuja baada ya Simba ku-
poteza nafasi tatu za wazi katika kip-
indi hicho cha kwanza ambapo, Saido 
Ntibazonkiza, alikaribia kufunga daki-
ka ya kwanza tu ya mchezo lakini shu-
ti lake akiwa ndani ya boksi lilipaa juu.

Dakika ya 25,  Sadio Kanoute akiwa 
ndani ya boksi naye akipokea pasi 
nzuri ya Chama shuti lake lilidakwa 
na golikipa wa JKT Tanzania, Yakub 
Selemani.

Maafande hao walijaribu kusaka 
goli ambapo walifanya mashambulizi 
matatu lakini mashuti ya Matheo An-
thony, Sixtus Sabilo na Shiza kichuya 

yalipaa juu ya lango na mpaka kipindi 
cha kwanza kinamalizika Simba ilipiga 
mashuti yaliyolenga goli manne huku 
JKT Tanzania wakifanya mashambu-
lizi ya wazi matatu.

Kipindi cha pili kilianza kwa kasi 
huku timu zote zikifanya masham-
bulizi na dakika ya 46, Kibu Denis 
alikaribia kuipatia Simba bao la pili la-
kini shuti lake lilipaa juu, dakika moja 
baadaye JKT Tanzania walijibu ma-
pigo kupitia kwa Sabilo ambaye shuti 
akiwa mita chache langoni kwa Sim-
ba, lilidakwa na golikipa wa Wekundu 
wa Msimbazi, Ayoub Lakred.

Simba walifanya mabadiliko kwa 
kuwatoa Kibu aliyeumia katika dakika 
ya 56 na nafasi yake kuchukuliwa na 
Fred Michael na baadaye Mzamiru 
Yassin aliingia kuchukua nafasi ya 
Kanoute huku JKT Tanzania ikimtoa, 
Najib Magolo na nafasi yake kuchuku-
liwa na Edward Songo.

Mabadiliko hayo yaliwapa nguvu 
zaidi wenyeji ambao walimiliki mpira 
zaidi na kutengeneza nafasi nyingi 
ambazo hata hivyo hawakuzitumia 
vizuri.

Simba ilikaribia kupata bao la pili 

dakika za mwisho za mchezo lakini 
umakini mdogo wa mshambuliaji, 
Fred uliwanyima faiga hiyo ya kupan-
ga goli lingine.

Kwa matokeo hayo, Simba inaende-
lea kukaa katika nafasi ya pili kwenye 
msimamo ikiwa na pointi 36, nne pun-
gufu ya vinara na mabingwa watetezi, 
Yanga wakati Azam FC ikishika nafasi 
ya tatu na pointi zake 32, baada ya 
timu zote sasa kucheza michezo 15 na 
kumaliza mzunguko wa kwanza.

Wakati huo huo Tanzania Prisons 
imeibuka na ushindi wa mabao 3-1 
katika mechi nyingine ya Ligi Kuu 
Bara dhidi ya Singida Fountain Gate 
iliyochezwa kwenye Uwanja wa CCM 
Sokoine jijini, Mbeya.

Mabao mawili ya Tanzania Prisons 
katika mchezo huo yalifungwa na Za-
bona Mayomba  na lingine lilipachik-
wa na Samson Mbangula huku lile pe-
kee la Singida FG likipachikwa kimiani 
na Bruno Gomes.

Ligi hiyo inatarajia kuendelea tena 
kesho kwa KMC kuikaribisha Yanga 
kwenye Uwanja wa Jamhuri, Moro-
goro.

Diarra, Aziz Ki waja
na ‘dozi’ ya AFCON

Kiungo wa Simba, Clatous Chama (kushoto), akijiandaa kumtoka straika wa JKT Tanzania, Matheo Anthony, ka-
tika mechi ya Ligi Kuu Bara iliyochezwa kwenye Uwanja wa Meja Jenerali Isamuhyo, Dar es Salaam jana. Simba 
ilishinda bao 1-0. PICHA: JUMANNE JUMA

CHAMA CHAMA 
‘MOTO’, ‘MOTO’, 
AIBEBA AIBEBA 
TENA TENA 
SIMBASIMBA

   Afunga bao 
pekee wakiilaza 
JKT Tanzania 
nyumbani, Kibu 
aumia...

Na Saada Akida 

BAADA ya kurejea kwa 
nyota wake wawili wal-

ioku- wa katika michuano 
y a Kombe la Mataifa 
ya Afrika (AFCON), Djigui Di-
arra wa Mali na Stephane Aziz 
Ki, nyota wa Burkina Faso, Kocha 
Mkuu wa Yanga, Miguel Gamondi, amesema 
sasa ana matumaini ya kufanya vyema 
katika mechi za Ligi Kuu zinazofuata.

Yanga inatarajia kuwafuata KMC FC, 
katika mechi ya Ligi Kuu Tanzania Bara 
itakayochezwa kesho kwenye Uwanja wa 
Jamhuri, Morogoro.

Akizungumza na Nipashe jana, Gamondi, 
alisema ‚presha‘ aliyokuwa nayo imeshuka 
kutokana na kuwasili kwa nyota hao na 
anaamini kikosi chake kitacheza soka la 
kutulia ili kusaka ushindi.

Gamondi alisema kukosekana kwa nyota 
hao kulipelekea timu yake kupata ushindi 
wa ‚mbinde‘, lakini sasa anaamini kikosi 
chake kimetimia na kitarejea kuendeleza 
dozi kwa wapinzani.

Kocha huyo alisema amefanyia kazi ma-
pungufu yao anamatumaini mechi ya kesho 
itakuwa yenye kuvutia lakini pia wameji-
andaa kukutana na ushindani.

“Ni jambo la furaha kurejea kikosini 
nyota hao, kila mchezaji ndani ya Yanga 
ana umuhimu wake, uwepo wao ndani ya 
kikosi kuna kitu kitaongeza na ukizingatia 
Aziz Ki ni kinara na mabao, sasa ujio wake 
kunaendelea kumfanya kufunga na kufikia 
malengo,“ alisema Gamondi. 

Aliongeza nyota hao wako sehemu ya mi-
pango ya kuelekea mchezo wao wa kesho 
na malengo yake ni kuondoka na ushindi 
ingawa anajua haitakuwa kazi rahisi kwa 
sababu wanacheza ugenini.

„Kuna vitu nimefanyia kazi, tumesahi-
hisha makosa niliyoyaona ikiwemo safu ya 
ulinzi ambayo imeruhusu mabao mawili 
katika michezo mitatu iliyopita, mechi ya 
kesho (leo)sitaki kuona yanajirudia makosa 
haya,“ Gamondi alisema.

